
መግቢያ

ምስጋና ሁሉ ለዓለማት ጌታ ለአላህ ይገባው፡፡ አገልጋዩና መልእክተኛው በሆኑት ነብያችን

ሙሐመድ ፣صلى الله عليه وسلم በቤተሰቦቻቸው ፣ በባልደረቦቻቸው ፣ በእርሳቸው መመሪያ በተመሩ ፣ ሱናቸውን

አጥብቀው በያዙ ፣ በእርሳቸው ጎዳና እስከፍርዱ ቀን በተጓዙት ላይ ሁሉ የአላህ ሶላት ፣ ሰላምታ

እና በረካ ይስፈን ፡፡

ከዚህ በኋላ…

ነብዩ صلى الله عليه وسلم የሚከተለውን ሐዲስ ተናግረዋል ፡-

"من يرد الله به خيرا يفقهه في الدين"

“አላህ መልካምን የሻለት ዲንን ያስገነዝበዋል፡፡” ቡኻሪ፡ ሙስሊም፡

የዚህ ሐዲስ መልእክት ፣ በዲኑ ግንዛቤን መስጠቱ አላህ ለባሪያው መልካምን እንደሻለት ፣

ግንዛቤን አለመስጠቱ ደግሞ መልካምን እንዳልሻለት ያመላክታል፡፡ በዚህም ዲንን መገንዘብ

አንገብጋቢ ለመሆኑ ማስረጃ ነው፡፡

ዲንን መገንዘብ እንዳለብን አላህ በተከበረው መጽሐፉ ቅስቀሳ አድርጓል፡

نْْمُْ طَ  ِِ ﴿وَمَا كََنَ المُْؤْمِنوُنَ لِيَنفِرُواْ كَآفَّةً فلَوَْلَا نفََرَ مِن كُلِ فِرْقةٍَ ملِ وُاْ  يَََفَََُّّ لِ ِفَة  ل آِ ذَا رَ آ
ِ
ينِ وَلِيُنذِرُواْ قوَْمَُمُْ ا ِ ذَرُونَ الل ْ ََ مُْ  َُّ ل َُ َ مْ ل ِ ْْ َ َ

ِ
واْ ا ُُ جََ

“ምእመናንም (ከነብዩ ጋር ካልሆነ) በሙሉ ሊወጡ አይገባም፡፡ ከእነሱ ውስጥ ከየክፍሉ አንዲት

ጭፍራ ለምን አትወጣም፡፡ (ሌሎቹ) ሃይማኖትን እንዲማሩና ወገኖቻቸው ወደነርሱ በተመለሱ

ጊዜ እንዲጠነቀቁ ይገስጹዋቸው ዘንድ (ለምን አይቀሩም፡፡” አት ተውባህ፡

ዲንን የማይገነዘቡ አካላትን ደግሞ አላህ አነውሯል፡፡

﴿وَلكَِنَّ المُْناَفَِِّيَن لَا يفَََُّْوُنَ 



“ግን መናፍቃን አያውቁም፡፡” አል ሙናፊቁን፡

﴿فمََا لُِـَؤُلاء الَّْوَْمِ لَا يكَََدُونَ يفَََُّْوُنَ حَدِيثاً 

“ለእነዚህም ሰዎች ንግግርን ሊረዱ የማይቀርቡት ምን አላቸው?!” አን ኒሳእ ፡

የአላህን ዲን ያልተገነዘበ ፣ ለእርሱም ትኩረትን ያልሰጠ ፣ ትጉ ሆኖ እውቀትን ያልፈለገ

ከመልካም ነገሮች የተነፈገ ማለት እርሱ ነው፡፡ ምክንያቱም ዲንን ሳይገነዘብ ፣ አላህ በሚወደው

መልኩና እርሱ በደነገገው ሸሪዓ መሰረት አምልኮትን መፈጸም አይችልም፡፡

ያለ ዲን ግንዛቤ አላህን የሚገዛና ተግባርን የሚፈጽም ፣ ተግባሩ በትክክለኛው መሰረት ላይ

የተገነባ ሊሆን በፍጹም አይችልም፡፡ በአጠቃላይ ወይም አብዛኛው ተግባሩ ጥመት ሊሆን ይችላል፡፡

በዚህ ቦታ የአላህን ዲን መገንዘብ አንገብጋቢና ታላቅ ነገር እንደሆነ ፤ እያንዳንዱ ሙስሊም

አላህን እንዴት መግገዛት እንዳለበት ፣ ግዴታውን እንዴት መወጣት እንዳለበት ፤ ከሰዎች ጋር ፣

ከቤተሰቦቹ ፣ ከልጆቹ ፣ ከጎረቤቶቹ ፣ ከዘመዶቹ እና ከጓደኞቹ ጋር ባለው ግንኙነት ዲኑ ምን

እንደሚል ፣ በአጠቃላይ ለሐቅ ባለቤቶች ሐቃቸውን በተገቢው ሁኔታ እንዲሰጥ ፣ የአላህን ዲን

መገንዘብ እንዳለበት ማወቅ ችለናል፡፡

የአላህን ሐቅ ፣ ከዚያም የባሮችን ሐቅ አስመልክቶ በዲኑ ግንዛቤ የሌለው ሰው በተፈላጊው

መልኩ የሐቅ ባለቤቶችን ሐቃቸውን መስጠት አይችልም፡፡

የፊቅህ ዓይነቶች

በዲን ውስጥ የሚገኘው ፊቅህ ሁለት አይነት ነው ፡

የመጀመሪያው፡ ዓቂዳን የምንገነዘብበት ፊቅህ

ዓቂዳን መገንዘብ የዲን መሰረት ነው፡፡ በመሆኑም የሰው ልጅ ዓቂዳውን

የሚያስተካክልበትን ፤ ሽርክም ይሁን ቢድዓ እምነቱን የሚሸረሽርበትን ወይም የሚቀንስበትን

ማወቁ የግድ ነው፡፡ ዓቂዳን መገንዘብ ማለት የተውሒድን እምነት ፣ ለዚህ እምነት አስፈላጊ የሆኑ

ነገሮችን ማወቅ ማለት ነው፡፡ ይህ ብቻ አይደለም የእምነት ተቃራኒ ወይም እምነትን የሚሸረሽሩ

እና የሚቀንሱ ነገሮችንም ማወቅ ማለት ነው፡፡

ይህ የፊቅህ ዓይነት ዋና መሰረት ነው፡፡ ከአንዳንድ ዑለሞች ዘንድ (ፊቅሁል አክበር) በሚል

ስያሜ ይጠራል፡፡ ይህም እያንዳንዱ ሰው ፈጣሪውን ፣ የፈጣሪውን ስሞችና ባህሪያቶቹን ማወቅ

ማለት ነው፡፡ በአግባቡ አላህን እንዴት እንደሚገዛ ፣ የሰው ልጅ የተፈጠረበት ዓላማ ምን

እንደሆነ? ጌታውን አስመልክቶ ከእርሱ የሚፍፈለጉ ነገሮች ምንድን ናቸው? ሊርቃቸው የሚገቡ

ምን ምን ነገሮችን ነው? የአላህን መብት አስመልክቶ የማይፈቀደው ምንድን ነው? የሚሉ

ነገሮችን ማወቅ ማለት ነው፡፡

ይህ የፊቅህ አይነት መሰረታዊ የፊቅህ ዓይነት ነው፡፡ እርሱም በአግባቡ ተፈጻሚ ሊያደርገው

ዘንድ ሶስቱን የተውሂድ ክፍሎች -ተውሂደ ሩቡብያ ፣ ተውሒደ ኡሉሁያ እና ተውሂድ አስማእ

ወስሲፋትን- የሚያውቅበት ፊቅህ ነው፡፡ ከእነዚህ የተውሂድ አይነቶች ጎን በጎን ፣ የተውሒድን

ሐቆች ፣ ተውሒድን የሚያሟሉ ነገሮችን የሚያውቅበት ፣ ሊርቃቸው ዘንድ ተውሒድን የሚቃረኑ

እና የሚጻረሩ የሽርክ ፣ የቢድዓ እና ሌሎች አፍራሽ ነገሮችን ማወቁ ግዴታ የሚሆንበት ነው፡፡ ይህ

ካልሆነ ነገሮች በእርሱ ላይ ይምታቱበታል ፤ ሽርክ ችግር እንደሌለው አድርጎ ሊገምት ይችላል፡፡

በተለይም ተውሂድን በማያውቁ ፣ የሽርክ ምንነትን ጠንቅቀው በማይገነዘቡ አገሮች እና ትውልዶች

ውስጥ ካደገ፡፡

አላህ ከዚህ በፊት ስለነበሩት ህዝቦች ሁኔታ እንደነገረን ፣ በበርካታ አገሮች ውስጥ የሚኖሩ

ሰዎች መቃብር ላይ መገንባት ፣ በመቃብር ዙሪያ መጦወፍ ፣ ሙታኖችን መጠየቅ ፣ ሙታኖችን

መጣራት ፣ ድረሱልኝ ማለት ፣ ከእነርሱ የተለያዩ ሐጃዎች እንዲፈጽሙላቸው መፈለግን የዲን

አካል አድርገው የሚገምቱ አሉ፡፡

አላህ በተከበረው ቁርኣናዊ አንቀጾች የሚከተለውን ተናግሯል ፡-

 َُ ُمُْ وَيََُّولوُنَ هَـؤُلاء شُفَ ُُ هُُْ وَلَا ينَفَ ِ مَا لَا يضَُُُّ بُدُونَ مِن دُونِ اللّل ُْ َ ِ ﴿وَي اؤُنََ عِندَ اللّل

“ከአላህም ሌላ የማይጎዳቸውን የማይጠቅማቸውንም ይግገዛሉ፡፡ “እነዚህም አላህ ዘንድ

አማላጆቻችን ናቸው” ይላሉ፡፡” ዩኑስ፡

ِ زُ  لََ اللَّّ
ِ
بِوُنََ ا لاَّ لِيََُّرل

ِ
بُدُهُُْ ا ُْ َ َذُوا مِن دُونِهِ أَوْلِيَاء مَا ن ينَ اتََّّ ِ لفَْ﴾ ﴿وَالََّّ

“እነዚያም ከእርሱ ሌላ (ጣዖትን) ረዳቶች አድርገው የያዙት “ወደ አላህ ማቃረብን

እንዲያቃርቡን እንጅ ለሌላ አንገዛቸውም” (ይላሉ)፡፡ አዝ ዙመር ፡

አባቶቻቸውን ፣ አያቶቻቸውን ፣ የአገሮቻቸውን ሰዎች በዚህ ላይ ስላገኙ ብቻ ይህን ተግባር

አላህ የሚወደው ተግባር እንዲሁም የዲኑ አካል አድርገው ይገምታሉ፡፡

በዚህ ምክንያት አጋሪዎች የሚከተለውን ንግግር ተናግረዋል፡

آبََؤُنََ  كْناَ وَلَا أ ُ مَا أَشَْْ ﴿لوَْ شَاء اللّل

(እነዚያ ያጋሩት)“አላህ በሻ ኖሮ እኛም አባቶቻችንም ባላጋራን ነበር፡፡” (ይላሉ) አል አንዓም ፡

آبََؤُنََ  نُ وَلا أ ْ ءٍ نََّّ ُ مَا عَبَدْنََ مِن دُونِهِ مِن شََْ ﴿لوَْ شَاء اللّل

“አላህ በሻ ኖሮ ከእርሱ ሌላ እኛም አባቶቻችንም ምንንም ባልተገዛን ነበር፡፡” አን ነሕል ፡

በሚከተለው ቃሉ አላህ ምላሽ ሰጧቸዋል ፡-

اغوُتَ  َ وَاجَْتنَِبُواْ الطَّ ةٍ رَّسُولًا أَنِ اعْبُدُواْ اللّل ِِ كُلِ أُمَّ ثنْاَ  َُ َ  ﴿وَلَََّدْ ب

“በየሕዝቡም ሁሉ ውስጥ “አላህን ተገዙ ፡ ጣዖትንም ራቁ” በማለት መልእክተኛን በእርግጥ

ልከናል፡፡” አን ነሕል ፡

ይህን ተግባራቸውን አላህ ወዶት ቢሆን ኖሩ የእነርሱን ተግባር ለማውገዝ መልእክተኞችን

ባልላከ ነበር፡፡ ይህን እምነት አጥብቀው የያዙበት ምክንያት ፣ አምልኮትን ፍጹም ለአላህ

ለማድረግ ነብያቶች የመጡበት ወደሆነው ትክክለኛ መንገድ ባለመመለሳቸውና ማህይምነትን

በመምረጣቸው ነው፡፡

“በየሕዝቡም ሁሉ ውስጥ “አላህን ተገዙ ፡ ጣዖትንም ራቁ” በማለት መልእክተኛን በእርግጥ

ልከናል፡፡” (አን’ነሕል ፡ 36)

ወልይ ወይም አማላጅ ወይም በማንኛውም ስም ቢጠራ ከአላህ ውጭ የሚመለክ ነገር ሁሉ

ጣዖት ተብሎ ይጠራል፡፡ ከአላህ ውጭ መመለኩን ወዶ ተቀብሎ ከሆነ ይህ ጣዖት ነው፡፡ ሲመለክ

የማይወድ ከሆነ ግን ጣኦት ተብሎ አይጠራም፡፡ ሰዎች ሲያመልኩት የማይወድ ፣ በሒዎት እያለ

ከዚህ ተግባራቸው የሚከለክል ከሆነ ይህ እንደጣዖት አይቆጠረም፡፡ ነገር ግን አምልኮቱ በአላህ

ማጋራት ነው፡፡ መመለካቸውን ሳይወዱ ፣ በአላህ ማጋራትን በሐይለኛው ሲያወግዙ ብሎም በዚህ

ላይ ሲዋጉ የነበሩ ፣ ይሁን እንጅ ከሞቱ በኋላ መቃብራቸው ተገንብቶ ፣ የተለያዩ ቁርባን

(መቃረቢያ) እየቀረበላቸው ከአላሀ ውጭ የተመለኩ አሉ፡፡ እነዚህ እንደጣዖት አይታዩም፡፡ ኢሳ

ተመልኳል ፤ መላኢካዎች ተመልከዋል ፤ ደጋግ የአላህ ባሮች ተመልከዋል፡፡ ነገር ግን

እነርሱን ያመለካቸው አካል ሙሽሪክ ነው፡፡

አላህ የሚከተለውን ቁርኣናዊ አንቀጽ አውርዷል፡-

َ أَنتُُْ لَُاَ وَارِدُونَ   ِ حَصَبُ جَََنََّّ بُدُونَ مِن دُونِ اللَّّ ُْ َ َّكُُْ وَمَا ت ن
ِ
﴿ا

“እናንተ ከአላህ ሌላ የምትገዟቸውም (ጣዖታት) የገሀነም ማገዶዎች ናቸው፡፡ እናንተ ለእርሷ

ወራጆች ናችሁ፡፡” አል አንቢያ ፡

ይህ የቁርኣን አንቀጽ ሲወርድ ሙሽሪኮች ተደሰቱ፡፡ “እኛ ኡዘይርን እናመልካለን ፣ መሲህን

እናመልካለን ፣ መላኢካዎችን እናመልካለን ፤ እነዚህ ከእኛ ጋር እሳት ውስጥ ከሆኑ በእኛ ላይ

ምንም ዓይነት ወቀሳ የለብንም” በማለት ተናገሩ፡፡

በእነርሱ ላይ ምላሽ ለመስጠት የሚከተለውን ቁርኣን አላህ አወረደ፡፡

َُدُونَ  نََ أُوْلئَِكَ عَنْْاَ مُبْ نَّا الحُْس ْ بَََّتْ لَُمُ ملِ ينَ س َ ِ نَّ الََّّ
ِ
﴿ا

“እነዚያ ከእኛ መልካሟ ቃል ለእነርሱ ያለፈችላቸው እነዚያ ከርሷ የተራቁ ናቸው፡፡” አል አንቢያ፡

ይህ ቁርኣን ፍላጎት ሳይኖራቸው ከአላህ ውጭ የተመለኩ ኢሳ ፣ ኡዘይር ፣ መላኢካዎች እና

ሙእሚኖችን የሚመለከት ነው፡፡

 ُُ َُدُونَ۞لَا يسَْمَ نََ أُوْلئَِكَ عَنْْاَ مُبْ نَّا الحُْس ْ بَََّتْ لَُمُ ملِ ينَ س َ ِ نَّ الََّّ
ِ
تََ ﴿ا ِِ مَا اش ْ ََْ ونَ حَسِيسَُاَ وَهُُْ  ونَ۞لَا  زُنُُُمُ الفَْزَعُ الَْْكْبََُ تْ أَنفُسُُمُْ خَالُِ

ي كُنتُُْ توُعدَُونَ  ِ وَتََلََََّّاهُُُ المَْلََئكَِةُ هَذَا يوَْمُكُُُ الََّّ

“እነዚያ ከእኛ መልካሟ ቃል ለእነርሱ ያለፈችላቸው እነዚያ ከርሷ የተራቁ ናቸው፡፡ ድምጽዋን

አይሰሙም፡፡ እነርሱም ነፍሶቻቸው በሚሹት ነገር ውስጥ ዘውታሪዎች ናቸው፡፡ ታላቁ ድንጋጤ

አያስተክዛቸውም፡፡መላእክትም ይህ ያ ትቀጠሩ የነበራችሁት ቀናችሁ ነው፡፡ እያሉ

ይቀበሏቸዋል፡፡” አል አንቢያ

መመለካቸውን ሳይወዱ ፣ ከሞቱ በኋላ የተመለኩ በትክክለኛ ዓቂዳ ላይ የሞቱ ሷሊሆች,

እነዛ ሙሽሪኮች በፈጸሙባቸው ድርጊት ተጠያቂ አይሆኑም፡፡ ምክንያቱም እነርሱ በህይዎት

እያሉ የሙሽሪኮችን ድርጊት አልወደዱም ፤ በአምልኮታቸው ሰዎችን አላዘዙም፡፡

አላህ በተከበረው ቁርኣናዊ አንቀጽ የሚከተለውን ተናግሯል ፡-

ةَ ثَُُّ يََُّولَ لِ  ُ الكِْتاَبَ وَالحُْكَُْ وَالنُّبُوَّ نِيلِ لنَّاسِ كُونوُاْ عِبَادًا لّلِ مِ ﴿مَا كََنَ لِبشٍَََ أَن يؤُْتِيَهُ اللّل ِ وَلـَكِن كُونوُاْ رَبََّ لِمُونَ الكِْتاَبَ ن دُونِ اللّل ل َُ يَن بِمَا كُنتُُْ تُ

لِيْنَ  سْلِمُونَ أَرْبََبًَ أَيآَمُْرُكُُ بَِلكُْ وَبِمَا كُنتُُْ تدَْرُسُونَ۞وَلَا يآَمُْرَكُُْ أَن تَََّخِذُواْ المَْلََئكَِةَ وَالنلِبِي ذْ أَنتُُ مُّ
ِ
دَ ا ُْ َ فْرِ ب

“ለማንም ሰው አላህ መጽሐፍንና ጥበብን ነብይነትንም ሊሰጠውና ከዚያም ለሰዎች “ከአላህ ሌላ

ለእኔ ባሮች ሁኑ” ሊል አይገባውም፡፡ “ግን መጽሐፍን የምታስተምሩ በነበራችሁትና የምታጠኑም

በነበራችሁት በእውቀታችሁ ሰሪዎች ሁኑ” (ይላቸዋል)፡፡ መላእክትንና ነብያትንም አማልክቶች

አድርጋችሁ እንድትይዙ ሊያዛችሁ (አይገባውም)፡፡ እናንተ ሙስሊሞች ከሆናችሁ በኋላ በክህደት

ያዛችኋል?” አልዒምራን ፡

يحُ ابنُْ مَرْيَََ قلُْ فمََ  َ هُوَ المَْس ِ نَّ اللّل
ِ
ينَ قآَ لوُاْ ا ِ َََّّدْ كَفَرَ الََّّ نْ أَرَ ﴿ل

ِ
ِ شَيئْاً ا ين يمَْلُِِ مِنَ اللّل ِِ الَْرْضِ ادَ أَن يُُْلَِِ المَْس ِ هُ وَمَن  حَ ابنَْ مَرْيَََ وَأُمَّ

لقُُ مَا يشََاء وَ  مَاوَاتِ وَالَْرْضِ وَمَا بيَنَْْمَُا يََْ ِ مُلُِْ السَّ ا وَلِلّل ًُ ي ءٍ قدَِير  جََِ ََ كُلِ شََْ ُ عَ اللّل

“በእርሱ ያዘዘከኝን ቃል ጌታዬንና ጌታችሁን አላህን ተገዙ ማለትን እንጂ ለነርሱ ሌላ

አላልኩም፡፡ በውስጣቸውም እስካለሁ ድረስ በነርሱ ላይ ተጠባባቂ ነበርኩ፡፡ በተሞላኸኝም ጊዜ

(ባነሳኸኝ ጊዜ) አንተ በነርሱ ላይ ተጠባባቂ ነበርክ፡፡ አንተም በነገሩ ሁሉ ላይ ዐዋቂ ነህ፡፡”
አል ማኢዳህ፡

ከአላህ ውጭ መመለኩን የሚወድ ፣ ወደነፍሱ አምልኮ ሰዎችን የሚቀሰቅስ ጣዖት በመባል

ይጠራል፡፡

ከአላህ ውጭ ተፈጻሚ የሆኑ አምልኮቶችን እስካልተወ ድረስ የአላህ አምልኮ ትክክል አይሆንም፡፡

አላህ የሚከተለውን ተናግሯል፡

اغوُتَ  َ وَاجَْتنَِبُواْ الطَّ ةٍ رَّسُولًا أَنِ اعْبُدُواْ اللّل ِِ كُلِ أُمَّ ثنْاَ  َُ َ  ﴿وَلَََّدْ ب

“አላህን ተገዙ ፤ ጣዖትንም ራቁ” በማለት መልእክተኛን በእርግጥ ልከናል፡፡” አን ነሕል፡

َ وَلَا تشَُْكُِواْ بِهِ شَيئْاً  ﴿وَاعْبُدُواْ اللّل

“አላህንም ተገዙ፡፡ በእርሱም ምንንም አታጋሩ፡፡” አን ኒሳእ ፡

“አላህን ተገዙ፡፡” በሚለው ቃሉ ብቻ አልቆመም፡፡ ይልቁንም “በእርሱም ምንንም አታጋሩ፡፡”

በማለት ጨምሮ ተናግሯል፡፡ ምክንያቱም ከሽርክ የጠራ ካልሆነ በቀር ፣ አምልኮ ምንም ጥቅም

አይኖረውም፡፡

لِ  بَادَةِ رَب ُِ لًَ صَالِحًا وَلَا يشَُِْكْ بِ مَلْ عَََ ُْ هِ فلَيَْ لِ هِ أَحَدًا ﴿فمََن كََنَ يرَْجَُو لَِّاَء رَب

“የጌታውንም መገናኘት የሚፈልግ ሰው ፤ መልካም ሥራን ይሥራ፡፡ በጌታውም መገዛት

አንድንም አያጋራ” በላቸው፡፡” አል ከህፍ ፡

“መልካም ስራን ይስራ” ብሎ አላቆመም፡፡ ይልቁንም በእርሱ ማጋራትን ከለከለ፡፡ ምክንያቱም

የሰው ልጅ መልካም ስራን ቢሰራም በአላህ ላይ በማጋራቱ ስራው ይበላሻል፡፡

በሰራው ስራ ምንም ሳይጠቀምበት ልክ እንደተበተነ አቧራ ይሆናል፡፡ ከሽርክ ካልጠራ

መልካም ስራ ፋይዳ አይኖረውም፡፡ ይህ በጣም አደገኛ በመሆኑ ግንዛቤ ያስፈልገዋል፡፡ ሽርክ ምን

እንደሆነ መታወቅ አለበት፡፡ ልንርቀው ፣ ልንከለከል ዘንድ ፣ አምልኮታችን ሰላም ይሆን ዘንድ ፣

ዲናችን ፍጹም ለአላህ ይሆን ዘንድ ሽርክ ምንድን ነው? የሽርክ አይነቶች ምን ምን ናቸው?

የሚለውን ማወቅ ያስፈልጋል፡፡

በዚህ ጉዳይ በርካታው ሰው ተዘናግቶ ይገኛል፡፡ የተውሂድን ትምህርት መማር ፣ የዓቂዳን

ትምህርት መማር ፣ ወደአላህ አምልኮ መጣራት ሰዎችን እንደሚከፋፍል አድርገው የሚቆጥሩ

ሰዎች አሉ፡፡“እኛ የምንፈልገው ሰዎችን መሰብሰብ ነው” ይላሉ፡፡ እኛ ደግሞ “በተውሂድ ላይ

ካልሆነ መሰባሰብ አይገኝም፡፡ ያለ ተውሂድ የሚደረግ ስብስብ ምንም መልካም የለውም ፣ ምንም

ፋይዳ የለውም ፣ መጨረሻው ጠብና ጥላቻ ነው ፣ መጨረሻው መወገድ ነው” እንላቸዋለን፡፡

አላህ በተከበረው ቁርአናዊ አንቀጽ የሚከተለውን ተናግሯል፡-

لََ يوَمِ الَِّْياَمَ 
ِ
َجَِيبُ لََُ ا ِ مَن لاَّ يسَ ْ ن يدَْعُو مِن دُونِ اللَّّ مْ غاَفِ ﴿وَمَنْ أَضَلُّ مِمَّ ذَا حُشََِ النَّاسُ كََنوُا لَُُةِ وَهُُْ عَن دُعاَئِِِ

ِ
مْ أَعْدَاء وَكََنوُا لوُنَ۞وَا

مْ كََفِريِنَ  بَادَتِِِ ُِ بِ

“እስከ ትንሳኤ ቀን ድረስም ለእርሱ የማይመልስለትን (ጣዖት) ከአላህ ሌላ ከሚጣራ ሰው

ይበልጥ የተሳሳተ ማንነው እነርሱም ከጥሪያቸው ዘንጊዎች ናቸው፡፡ ሰዎችም በተሰበሰቡ ጊዜ

(ጣኦቶቹ) ለእነርሱ ጠላቶች ይሆናሉ፡፡ (እነርሱን) መገዛታቸውንም ከሀዲዎች ይሆናሉ፡፡”
አል አህቃፍ፡

لاَّ المَََُِّّْيَن۞يََ عِبَادِ لَا خَوْف  
ِ
ضٍ عدَُوٌّ ا ُْ ضُُمُْ لِبَ ُْ َ ء يوَْمَئِذٍ ب زَنوُنَ  علَيَْكُُُ اليَْوْمَ وَلَا أَنتُُْ ﴿الَْْخِلََّ ْ َْ  

“ወዳጆች በዚያ ቀን ከፊላቸው ለከፊሉ ጠላት ነው፡፡ አላህን ፈሪዎች ብቻ ሲቀሩ፡፡ (ለነርሱ)

“ባሮቼ ሆይ! ዛሬ ቀን በእናንተ ላይ ፍርሃት የለባችሁም እናንተም የምታዝኑ አይደላችሁም”

(ይባላሉ) አዝ ዙኽሩፍ፡

በትክክለኛ ዓቂዳ ላይ ካለሆነ በቀር ፍሬያማ ስብስብ አይኖርም፡፡ በመሆኑም ትክክለኛ የሆነውን

ዓቂዳ ማወቅ ግዴታችን ነው፡፡ ሁልጊዜ ወደርሱ ጥሪ የማድረግ ግዴታም አለብን፡፡ እርሱን ልንማር

፣ ስለርሱ ልንጠይቅ ፣ በትምህርት ቤቶቻችን ፣ በየኢንስቲቱዩቱ ፣ በየኮሌጆቹ ልናስተምረው

ይገባል፡፡ ምክንያቱም እርሱ መሰረት ነው ፣ ትልቁ የዲን እውቀትም ነው፡፡

ሁለተኛው አይነት፡ ተግባራዊ በሆኑ ጉዳዮች ላይ ትኩረት ያደረገ ፊቅህ

በሶላት ፣ በዘካ ፣ በጾም ፣ በሐጅ ፣ በሽያጭና ግዥ ፣ በጋብቻ ፣ በፍች ፣ በዒድዳ ፣

በትልቁና በትንሹ ንጽህና እና በመሳሰሉ የሸሪዓ ህግጋቶች ዙሪያ ማወቅ ለመጀመሪያው የዓቂዳ

ፊቅህ ማሟያ እንዲሁም ለእርሱ ተከታይ ነው፡፡: ትልቁ ፊቅህ ካልተረጋገጠ ይህ ፊቅህ ጠቀሜታ

አይኖረውም፡፡

አንድ ሰው ከሰዎች ጋር ባለው ግንኙነት ፣ በሶላት ፣ በዘካ ፣ በጾም እና በሐጅ ህግጋቶች ላይ

ልክ እንደባህር የጠለቀ የፊቅህ እውቀት ቢኖረው ትልቁን ፊቅህ የማያውቅ ከሆነ ወይም በእርሱ

ዙሪያ ቸልተኛ ከሆነ የሚሰጠው ፋይዳ አይኖረውም፡፡ ምክንያቱም ትልቁ የዓቂዳ ፊቅህ ወይም

ተውሂድ ካልተረጋገጠ ሶላቱ ፣ ዘካው ፣ ጾሙ ፣ ሐጁ ፣ ዑምራው ትክክል አይሆንም፡፡ ማንኛውም

ዒባዳ ትክክል አይሆንም፡፡

ከዚህ በፊት እንዳወሳንላችሁ በርካታ ሰዎች በሁለተኛው ፊቅህ ላይ ትኩረት ሰጠው

በመጀመሪያው ፊቅህ ዙሪያ ቸልተኛነት ቢያሳዩም ፣ ሁለተኛው ፊቅህ (ተግባራዊ ነገሮችን

የምንገነዘብበት ፊቅህ) ለመጀመሪያው (ተውሂድን ለምንገነዘብበት) ፊቅህ ማሟያ እና ተከታይ

መሆኑ ሊታወቅ ይገባዋል፡፡ ይህ ትልቅ ማህይምነት እና ትልቅ የሆነ ጉድለት ነው፡፡ የዚህ ሰው

ምሳሌ ከአንገት በላይ የተቆረጠን አካል ህክምና እንደመስጠት ነው፡፡ ራሱ የተቆረጠ አካል

በተለያየ መድሀኒት ብታክመው ፣ ጥንብ እና ደረቅ በመሆኑ ምንም የሚሰጠው ጥቅም

የለውም፡፡

በሁለቱም ዓይነት ፊቅህን የምናገኝባቸው መንገዶች

የፊቅህን አንገብጋቢነት ፣ የፊቅህን ክፍሎች ፣ በዲን ውስጥ ሁሉም ክፍሎች ያላቸውን ደረጃ

ካወቅን በኋላ የዲን ግንዛቤ እውቀትን ለማግኘት የሚወስዱ መንገዶችን ማወቅ አስፈላጊ ይሆናል፡፡

አንደኛ ፡- መማር

በዲን ውስጥ ያለው ግንዛቤ የሚገኘው በትምህርት ቤት ክፍሎች ፣ በሀለቃዎች ፣ በስርዓተ

ትምህርት በሚመሩ መድረሳዎች ከመምህር ፊት ቁጭ ብሎ በመማር ነው፡፡ ይህ ወደእውቀት

ለመድረስ የመጀመሪያው እና መልካም የሆነው መዳረሻ ነው፡፡ ከዑለሞች እጅ ትምህርት

መውሰድ ፣ በመስጅድም ይሁን በትምህርት ቤት ወይም በማንኛውም ቦታ በዚክር ሀለቃዎች

ተቀምጦ ዲናዊ ትምህርትን መከታተል፡፡

ገጣሚው የሚከተለውን ተናግሯል ፡-

من لم يذق ذل التعلم ساعة 

تجرع كأس الجهل طول حياته 

ለሰዓት ያልቀመሰ ፣ የመማር መተናነስ

ዘላለም ይጎነጫል ፣ የማህይምነትን ከእስ (ዋንጫ)

የሰው ልጅ በእውቀቱ አይኩራ፡፡ “እኔ ደረጃ ያለኝ ሰው ነኝ ፤ መስጅድ ውስጥ ወይም

መድረሳ ወይም የትምህርት ቤት ክፍሎች ውስጥ ከዓሊሞች ፊት ለፊት መቀመጥ ከእኔ ጋር

የሚሄድ አይደለም ፤ ከዚህ ተግባር የጠራሁ ነኝ” አትበል፡፡ ይህ ስህተት የሆነ ተግባር ነው፡፡ የግድ

መቀመጥ አለብህ፡፡ እውቀትን ለመፈለግ ሲባል ነፍስህን አስታግሳት፡፡ እውቀት ለማግኘት ስትል

የሚደርስብህን ልፋት እና መከራ በትዕግስት ልትቀበል ይገባሃል፡፡ ለእውቀት ሲባል ጭንቀትን ፣

እንቅልፍ ማጣትን ፣ ከዓሊሙ ፊት ለፊት ለረጅም ሰዓታት መቀመጥን በትዕግስት ልትሸከም

ይገባሃል፡፡ ካለበለዚያ ጃሂል ሆነህ ትኖራለህ፡፡ እድሜ ልክህን የማህይምነት ዋንጫ ስትጎነጭ

ትኖራለህ፡፡

እውቀትን ለመፈለግ ሞዴል አካላት

ታማኙ መንፈስ ጅብሪል ወደረሡል صلى الله عليه وسلم ሶሃቦች በታደሙበት ድንገት መጣ፡፡ ዑመር

ታሪኩን እንደሚከተለው ይነግረናል ፡

“ከነብዩ صلى الله عليه وسلم ዘንድ ተቀምጠን ባለንበት መካከል ልብሱ በጣም የነጻ ፣ ጸጉሩ በጣም የጠቆረ ፣

የተጓዥነት ምልክት የማይታይበት ፣ ከእኛ መካከል አንድም ሰው የማያውቀው ግለሰብ ገባ፡፡

ከነብዩም ዘንድ ተቀመጠ ፤ ጉልበቱን ወደጉልበታቸው አስጠጋ ፤ እጆቹን ከጭኖቹ ላይ አኖረ፡፡

“ሙሐመድ ሆይ ስለኢማን ንገረኝ” አላቸው፡፡ እርሳቸውም “ኢማን ፡ በአላህ ፣ በመላኢካዎች

፣ በመጽሐፎች ፣ በመልእክተኞች ፣ በመጨረሻው ቀን ፣ መልካምም ይሁን ክፉ በአላህ ውሳኔ

ልታምን ነው፡፡” በማለት ምላሽ ሰጡት፡፡ እርሱም “እውነትክን ነው” አላቸው፡፡ “ጥያቄ ጠይቆ ፣

እውነትክን ነው በማለቱ ተደነቅን” በማለት ዑመር ይናገራል፡፡ ከዚያም ፡ “ስለኢስላም ንገረኝ”

አላቸው፡፡ “ኢስላም ላኢላሃ ኢልለሏህ ሙሐመድ ረሡሉሏህ ብለህ ልትመሰክር ፣ ሶላትን

ደንቡን ጠብቀህ ልትሰግድ ፣ ዘካ ልታወጣ ፣ የረመዷንን ጾም ልትጾም ፣ ወደርሱ መንገድን

ከቻልክ ሐጅ ልታደርግ ነው” አላቸው፡፡ በሌላ ዘገባ “ቤቱን ልትጎበኝና ዑምራ ልታደርግ ነው፡፡”

አላቸው፡፡ “እውነትክን ነው ፣ ስለኢህሳን ደግሞ ንገረኝ” አላቸው፡፡ እርሳቸውም “ኢህሳን

አላህን ልክ እንደምታየው ሆነህ ልትገዛው ነው፡፡ የማታየው እንኳ ቢሆን እርሱ ይመለከትሃልና”

በማለት መለሱለት፡፡ “እውነትክን ነው” አላቸው፡፡ “ስለ (ቂያማ) ሰዓት ንገረኝ” አላቸው፡፡

“ተጠያቂው ከጠያቂው የበለጠ አያውቅም” በማለት መለሱለት፡፡ ይህ ማለት በዚህ ጉዳይ

አንተም እኔም እኩል ነን፡፡ ቂያማ መቸ እንደሚቆም ሰዓቱን ሁላችንም አናውቀውም ፤ ይህ

ከአላህ በስተቀር የሚያውቀው የለም ማለታቸው ነው፡፡

አላህ በተከበረው ቁርኣናዊ አንቀጽ የሚከተለውን ተናግሯል ፡-

 إِنَّ اللَََّّ عِندَهُ عِلْمُ السَّاعَةِ ﴿

“አላህ የሰዓቲቱ ዕውቀት እርሱ ዘንድ ብቻ ነው፡፡” ሉቅማን

ِ وَمَا يدُْرِيكَ  َّمَا عِلمُُْاَ عِندَ اللَّّ ن
ِ
اعةَِ قلُْ ا اعةََ َكَُونُ قرَيِبًا ﴿يسَْآلََُُ النَّاسُ عَنِ السَّ َُلَّ السَّ َ  ل

“ሰዎች ከሰዓቲቱ ይጠይቁሃል፡፡ “እውቀትዋ አላህ ዘንድ ብቻ ነው፤” በላቸው፡፡ የሚያሳውቅህም

ምንድን ነው! ሰዓቲቱ በቅርብ ጊዜ ልትሆን ይከጀላል፡፡” አል አህዛብ፡

لِكَ مُنتََ  لََ رَب
ِ
نَ مُرْسَاهَا۞فِيَم أَنتَ مِن ذِكْرَاهَا۞ا اعةَِ أَيََّ اهَا ﴿يسَْآلَوُنكََ عَنِ السَّ

“ከሰዓቲቱ መቸ ነው መሆኛዋ” ሲሉ ይጠይቁሃል፡፡ አንተ እርሷን ከማስታወስ በምን ውስጥ ነህ?

(የእውቀት) መጨረሻዋ ወደ ጌታህ ብቻ ነው፡፡” አን ናዚዓት፡

لِ  ل َّمَا عِلمُُْاَ عِندَ رَبّلِ لَا يَُُ ن
ِ
نَ مُرْسَاهَا قلُْ ا اعةَِ أَيََّ لاَّ هُوَ ﴿يسَْآلَوُنكََ عَنِ السَّ

ِ
ْاَ لِوَقْتِاَ ا

“ከሰዓቲቱ መቼ እንደምትረጋ (እንደምትመጣ) ይጠይቁሃል፡፡ “እውቀቷ ከጌታዬ ዘንድ ነው፡፡

በጊዜዋ እርሱ እንጂ ሌላ አይገልጣትም፡፡” አል አዕራፍ፡

ነብዩ “ስለርሷ ተጠያቂው ከጠያቂው የበለጠ አዋቂ አይደለም” በማለት ለጅብሪል መለሱለት፡፡

“ስለምልክቶቿ ንገረኝ” አላቸው፡፡ ቂያማ የሚቆምበት የሰዓቷ መጨረሻ ምልክት ይሆናል፡፡ እርሷ

ይፋ ከሆነች የቂያማ ቀን መቆሙ ቅርብ መሆኑን ያመላክታል፡፡ እነርሱም ምልክቶች ብዙ ናቸው፡፡

ከእነርሱ መካከል ታላላቅ እና ከእነርሱ በታች የሆኑ ምልክቶች አሉ፡፡ “ሴት ባሪያ ጌታዋን -

ማለትም አለቃዋን - ልትወልድ ነው፡፡ ጫማ የለሽ ፣ ራቁት የሆኑ ፣ ፍየል ጠባቂዎችን በግንባታ

ሲፎካከሩ ልትመለከት ነው” በማለት ምላሽ ሰጡት፡፡ ከቂያማ ምልክቶች መካከል የገጠር ዓረቦች

ጠንካራ ግንባታዎችን በመስራት መፎካከራቸው ነው፡፡ ምክንያቱም የገጠር ሰዎች ባህሪ መጓዝ ፣

የዝናብ ቦታዎችን መከታተል ነው፡፡ ቤት አይገነቡም ፣ በመንደሮችና በከተሞች አያርፉም፡፡ ነገር

ግን መጨረሻ ዘመን ላይ በየከተማው በየመንደሩ መኖር ይጀምራሉ፡፡ ቤት ይገነባሉ ፣ በግንባታ

ይፎካከራሉ፡፡ ይህ የቂያማ ምልክት ነው፡፡ ከዚያም ከነብዩ ጋር ፕሮግራሙን ሲጨርስ ግለሰቡ ወጦ

ሄደ፡፡ አውሪታው የሚከተለውን ተናገረ ፡ “ረዘም ላለ ጊዜ ቆየን ፣ ከዚያም ነብዩ صلى الله عليه وسلم

የሚከተለውን ተናገሩ፡-“ጠያቂው ማን እንደሆነ አውቃችኋል?” በማለት ሶሃቦችን ጠየቁ “አላህና

የአላህ መልእክተኛ አዋቂ ናቸው” በማለት መለሱ፡፡ “ይህ ጅብሪል ነው፡፡ የዲናችሁን ጉዳይ

ሊያስተምር ወደእናንተ መጦ ነው” ሙስሊም፡

ጅብሪል የመጣው የሙሀመድ ኡመት ዲናቸውን እንዴት መማር እንዳለባቸው ፣ ከአስተማሪ

ፊት ለፊት በስርዓትና በአክብሮት እንዴት መቀመጥ እንደሚቻል ለማስተማር ነው፡፡ ጅብሪል

ሶሃቦችን ለማስተማር ወይም ኡመቶቻቸው እውቀትን በስርኣት እንዴት መውሰድ እንደሚችሉ

ለማስገንዘብ ከነብዩ صلى الله عليه وسلم ፊት ለፊት ልክ ተማሪ ከአስተማሪው ፊት ለፊት እንደሚቀመጠው

በስርዓት እና በአክብሮት ነበር የተቀመጠው፡፡ ተማሪዎች ይጠይቃሉ ፣ አስተማሪው ለሁሉም

ጥያቄ መልስ ይሰጣል፡፡ በዚህ ሐዲስ ውስጥ ከዑለማ ትምህርትን መውሰድ አንገብጋቢ እንደሆነ ፣

አንድ ሰው ትምህርት ሲቀስም ከዑለሞች ፊት ለፊት መቀመጥ እንደሚገባው ፣ ከዑለሞች ጋር

ያለውን ስነስርዓት ፣ አጠያየቃቸው ምን መምሰል እንዳለበት ግንዛቤን ይሰጠናል፡፡

ሙሳ በምድር ላይ ከእርሱ ዘንድ የሌለ እውቀት ያለው አንድ ሰው አለ መባልን የሰማ ጊዜ

የሚከተለውን ተናገረ፡

َّكَ  ن
ِ
لِمْتَ رُشْدًا۞قاَلَ ا ا علُ لِمَنِ مِمَّ ل َُ ََ أَن تُ كَ عَ ُُ َّبِ ا ﴿قاَلَ لََُ مُوسََ هَلْ أَت ََ صَبًَْ ُِ ََ مَ ََطِي  لنَ تسَ ْ

“ከተማርከው ነገር ቀጥተኛን (እውቀት) ታስተምረኝ ዘንድ ልከተልህን” አለው፡፡ (ባሪያውም)

አለ ፡ “አንተ ከእኔ ጋር መታገስን በጭራሽ አትችልም፡፡” አል ከህፍ፡

የአላህ አነጋጋሪ የሆነው ሙሳ እውቀትን ለመፈለግ በችግሩ ላይ ታግሶ ረጅም ርቀትን ተጓዘ፡፡

ከዚህ ታሪክ የምንገነዘበው ችግር ፣ ልፋት እና ሰፈር ሳይኖር ፣ አስፈላጊ ሆኖ ሲገኝ ከህብረተሰብ

መገለል ሳይኖር ኢልም እንዲሁ ሊገኝ እንደማይችል ነው፡፡

ሁለተኛው፡ ከእውቀት መዳረሻዎች መካከል ቁርኣንን አስተንትኖ ማንበብ ነው

ቁርኣንን በምትቀራ ጊዜ ትርጉሙ ምን እንደሆነ ፣ ቃላቶች የሚጠቁሙት መልእክት ምን

እንደሆነ በደንብ መገንዘብ ያስፈልጋል፡፡ ቁርኣንን እንዲሁም የረሡልን صلى الله عليه وسلم ንግግር ለመገንዘብ

ታማኝና ትክክለኛ ወደሆኑ የተፍሲር ኪታቦች መዞር እንጅ ከእራስ መፍጠር ተገቢ አይደለም፡፡

የረሡልን ሐዲስصلى الله عليه وسلم ባነበብክ ጊዜ ቃሉን ብቻ ቀርተህ እንዲሁ ዝም ብለህ ማለፍ አይገባም፡፡

የግድ ትርጉሙን ምን እንደሆነ ፣ የረሡል صلى الله عليه وسلم ፍላጎት ምን እንደሆነ መገንዘብ ያስፈልጋል፡፡

ሐዲስን ለመገንዘብ ወደማብራሪያዎች መመለስ እንጅ ከራስ መፍጠር ተገቢ አይደለም፡፡ የፊቅህ

፣ የዓቂዳ ፣ የቋንቋ ኪታቦች በብዛት ማንበብ (መማር) ያስፈልጋል፡፡

ሶስተኛው፡ ኪታቦችን በብዛት ካነበብን በኋላ ወደ እውቀት ለመድረስ የእውቀት ባለቤቶችን

መጠየቅ ያስፈልጋል

የማታውቀውን ነገር የእውቀት ባበሌቶችን አደራ ጠይቅ፡፡ አላህ የሚከተለውን ተናግሯል ፡

لمَُونَ  ُْ َ ن كُنتُُْ لَا ت
ِ
كْرِ ا ِ ﴿فاَسْآلَوُاْ أَهْلَ الَّل

“የማታውቁም ብትሆኑ የመጽሐፉን ባለቤቶች ጠይቁ፡፡” አል አንቢያ ፡

አይነ አፋርነት ጥያቄ ከመጠየቅ አይከልክልህ፡፡ የእውቀት ባለቤቶችን ከመጠየቅ

የሚከለክል አይነ አፋርነት የተመሰገነ አይደለም፡፡ ይህ ፍርሃትና ድክመት እንጅ ሌላ አይደለም፡፡

የእውቀት ባለቤቶችን ከመጠየቅ ኩራት አይከልክልህ፡፡ አንዳንድ ሰዎች ዑለማዎችን ከጠየቅን

ክብራችን ይጎድላል ብለው የሚያስቡ አሉ፡፡ ትክክለኛው ግን የእውቀት ባለቤቶችን መጠየቅ

ውርደት ሳይሆን ሙሉነት ፣ ወንድነት ነው፡፡ ጥያቄው የድርቅና ወይም እራስን ከፍ ለማድረግ

የታሰበበት ካልሆነ በቀር ዑለማን መጠየቅ ቅስቀሳ የሚያስፈልገው ጉዳይ ነው፡፡ ዑለሞችን ሲጠይቅ

እራሱን ከፍ አድርጎ ለማሳየት ዑለሞችን ደግሞ ዝቅ ለማድረግ ታስቦበት ከሆነ ክልክል ነው፡፡

ዓብዱላህ ብን ዓባስ “እውቀት እንዴት አገኘህ” ተብሎ ሲጠየቅ ፡

“ጠያቂ በሆነ አንደበት ፣ በሚገነዘብ ልቦና” የሚል ምላሽ ሰጧል፡፡ ኢማሙ አህመድ ፊ ፈዷኢሊ ሶሃባ፡

“ጠያቂ በሆነ አንደበት” ማለት የእውቀት ባለቤቶችን በብዛት መጠየቅ ማለት ነው፡፡

“የሚገነዘብ ልቦና” ማለት ደግሞ የተነገረውን የሚገነዘብ ልቦና ማለት ነው፡፡ በዚህም ቀስ በቀስ

እውቀት ይገኛል፡፡

ሙጃሂድ ብን ጀብር አታብኢይ አልጀሊል የሚከተለውን ተናግሯል ፡

“እውቀትን አይነ አፋርና ኩራተኛ አያገኘውም” ቡኻሪ በሶሂህ ኪታባቸው ባቡ አልሓያኡ ፊል ዒልም ላይ

በተዕሊቅ ዘግበውታል

አራተኛው፡ እውቀትን ለመፈለግ በየሳምንቱ የሚደረጉ ኹጥባዎችን ፣ በየመስጅዱ የሚደረጉ

ዳዕዋዎችንና ሙሐዶራዎችን ማዳመጥ

በጁሙዓ ኹጥባ ላይ ከተገኘህ ፣ የተነገሩ መልእክቶችን አዳምጠህ ያልገባህን ከጠየክ ፣

በየሳምንቶ የተለያዩ መልእክቶች ሲጠራቀሙና ሲደራጁ ለአንተ ትልቅ እውቀት ይሆናሉ፡፡

የጁሙዓ ኹጥባ የተደነገገው ሰዎችን ለማስተማር ፣ ለማስገንዘብ ፣ ለማስታወስ ሲባል ነው፡፡

በአሁኑ ሰኣት ሰዎች የጁሙዓ ኹጥባን ከማዳመጥ ተዘናግተዋል፡፡ በርካታው ሰው ኢቃም ሲደረግ

ወይም የሶላቱ አንድ ረከዓ አልፎ ወይም ሲሰላመት ነው የሚደርሱት፡፡ ይህ ተፈላጊ የሆነውን

ታላቅ ነገር መከልከል ነው፡፡

አላህ የሚከተለውን ተናግሯል፡

لََ ذِكْرِ 
ِ
وْا ا َُ ةِ فاَسْ َُ لََةِ مِن يوَْمِ الجُْمُ ذَا نوُدِي لِلصَّ

ِ
آمَنوُا ا ينَ أ ِ اَ الََّّ ِ وَذَرُوا البَْيْ ﴿يََ أَيُُّ لَ اللَّّ ُْ َ ن كُنتُُْ ت

ِ
َّكُُْ ا مُونَ ََ ذَلِكُُْ خَيْْ  ل

“እናንተ ያመናችሁ ሆይ በአርብ ቀን ለስግደት ጥሪ በተደረገ ጊዜ ወደ አላህ ማውሳት ሂዱ፡፡

መሸጥንም ተው፡፡ ይህ የምታውቁ ብትሆኑ ለእናንተ በጣም የተሻለ ነው፡፡” ጁሙዓ ፡

“ዚክሩሏህ” በማለት የተፈለገው ኹጥባው ወይም ሶላቱ ነው፡፡ መሰረታዊው ጉዳይ ግን ኹጥባው

እንደሆነ በምዕራፉ መጨረሻ ላይ የሚገኘው የሚከተለው ሐሳብ ይጠቁማል፡-

اَ وََرََكُوكَ قاَِِمًا  ْْ َ َ
ِ
وا ا ذَا رَأَوْا تَِِارَةً أَوْ لَُوًْا انفَضُّ

ِ
﴿وَا

“ንግድን ወይም ዛዛታን ባዩ ጊዜም ቆመህ የተውህ ሲሆኑ ወደእርሷ ይበተናሉ፡፡” ጁሙዓ ፡

ጁሙዓ መገኘት በርካታ መልካም ነገሮችን ያስገኛል፡፡ አለመገኘት ደግሞ መልካም ነገሮችን

ያሳጣል፡፡ ለዚህ ነው ተጠቃሚ እንዲሆኑ ኹጥባው እስከሚያልቅ ድረስ ማንኛውም ሰው ዝም

እንዲል ወይም እንዳይናገር እና እንዳይንቀሳቀስ የታዘዘው፡፡

አምስተኛው፡ ጠቃሚ የሆኑ የዒልምና የዳዕዋ ስርጭቶችን ማዳመጥ

አንድ ሰው የሚሰራጩ የዳዕዋ ፕሮግራሞችን ልብ ብሎ ከተከታተለ እና ጉጉቱ ካለው ጥልቅ

የሆኑ እውቀቶችን ፣ ፈታዋዎችን ያገኛል፡፡ በሚሰራጩ የሬዲዮ ፕሮግራሞች የዑለማዎች የተለያዩ

የዒልም ዝግጅቶች ይኖራሉ፡፡ ዑለሞች ለሰዎች ስለዲን እውቀት ያብራራሉ፡፡ ከቤትህ ወይም

ከመኪናህ ውስጥ በቀላሉ ከፍተህ የቁርኣን ስርጨት እና የዳዕዋ ፕሮግራሞችን ታዳምጣለህ፡፡

ይህም ለአንተ ብዙ እውቀትን ያስገኝልሃል፡፡ ከተኛህበት ትነቃለህ ፣ የዘነጋሃውን ታስታውሳለህ ፣

የማታውቀውን ታውቃለህ፡፡

ነገር ግን ከዚህ ፕሮግራም የምትርቅና የምትዘናጋ ፣ ምንም ቦታ የማትሰጠው ከሆነ ፣

እንዲሁም ከዓሊሞች ዘንድ ቀርበህ ኪታብ ካልቀራህ ፣ ሙሀዶራ ካላዳመጥክ ወይም የጁሙዓ

ኹጥባ ፣ በሬዲዮ የሚተላለፉ የዒልምና ፈትዋ ፕሮግራሞችን የማትከታተል ከሆነ ዒልም ከየት

ይገኝልሃል! እድሜ ልክህን በጅህልና ላይ ትኖራለህ፡፡ ምናልባት አላህን በጅህልና እና በጥመት

ልትገዛው ትችላለህ፡፡ ይህ ከሆነ ከዒባዳህ ምንም ተጠቃሚ ልትሆን አትችልም፡፡

አላህ እናንተንም እኔንም የዲን ግንዛቤና መልካም ስራን እንዲለግሰን ፤ ሀቅን በሀቅነቱ አሳይቶ

መከተሉንም እንዲለግሰን ፣ ባጢልን በባጢልነቱ አሳይቶ መራቅንም እንዲለግሰን አላህን

እማጸናለሁ፡፡ 

حمد والحمد لله رب العالمين وصلى الله وسلم وبارك على عبده ورسوله نبينا م
جمعين

 
له وصحبه ا

 
وعلى ا

